
О
д 28. по 30.
юний у дворе
Основней и

штреднєй школи „Петро
Кузмяк“ у Руским Ке-
рестуре отримани 52.
Фестивал рускей култу-
ри „Червена ружа“. Фес-
тивал започали праве
наймладши учашнїки бо
першого дня отримана
45. Музично танєчна ма-
нифестация за дзеци
„Червене пупче“. Од

дванац нових компози-
цийох за дзеци котри
представени публики,
по думаню фахового жи-
рия першу награду до-
стала композиция
Юлияна Рамача „Здрав-
ко люштавко“ чий текст
тиж так преглашени за
найлєпши, а його авто-
рка Мелания Римар.
Друга награда припадла
композициї „Дияна“ Ми-
хайла Еделинского, док

треца була шпиванка
„Ми дохторе за природу“
Златка Русковского.
Шицких виводзачох про-
вадзел дзецински хор
„Шкорванчки“ Дома кул-
тури Руски Керестур под
дириґентску палїчку Ли-
диї Пашо хтора була и
руководитель манифес-
тациї.

У другей часци насту-
пели руски дзецински

ансамбли зоз Нового
Саду, Вербасу, Бикичу,
Нового Орахова, Шиду,
Коцура, Дюрдьова, Рус-
кого Керестура. Зоз ино-
жемства пришли танєч-
на пара Мария и Петро
Семан зоз Саскатуну у
Канади и танєчна ґрупа
КУД „Яким Ґовля“ зоз
Миклошевцох. Вони тре-
ци рок за шором учас-
твовали на „Пупчецу“ и
з радосцу чекали же би
пришли на шор. Було
обачлїве же на бину ви-
шли сиґурни и без треми

одтанцовали „За нашу
Ганїчку“ у хореоґрафиї
Желька Лїкара котри их
порихтал за наступ зоз
помоцу Славици Гайду-
ковей. Як и скорейших
рокох, дзеци мали часу
прешейтац ше по центре
и пойсц на сладоляд.  

Ксения Лїкар

У КЕРЕСТУРЕ ВШЕ НАМ КРАШНЄ

Часц танцу

Дзецински руски танци на „Пупчецу”

ПАМЯТКИ НА ФЕСТИВАЛ „ЧЕРВЕНЕ ПУПЧЕ“ 

Заєднїцка слика миклошевского 
танєчного подростку

70 роки од народзеня

ГАНчА ПАПАНДРИш ГАРГАЇ

Того року ше наполнює 70 роки од народ-
зеня нашей рускей поетеси Ганчи Папанд-
риш Гаргаї. Народзена є под час Другей
шветовей войни 15. децембра 1943. року у
Петровцох. У родимим валалє, у чежких
повойнових часох, закончела перши шти-
ри класи основней школи на мацеринским

язику. У Вуковаре закончела други штири роки основней школи и
два роки ґимназиї. Уж у тим ґимназийским чаше пише и обявює
поезию на горватским язику. Окрем за поезию вельки талант и
схопносц указує и за малярство та вєшенї 1961. року предлужує
школованє у Новим Садзе у Школи применєней уметносци, хтора
теди тирвала пейц роки. Под час пребуваня и школованя у Новим
Садзе активно сотрудзовала у шицких виданьох Новинско-видава-
тельней орґанизациї “Руске слово” (у “Народним календаре”, “Ли-
тературним слове” и “Шветлосци” ), а участвовала и на литератур-
них вечарох у “Матки”. Учашнїк є и “Митинґа поезиї” у Руским Ке-
рестуре. Першу писню по руски написала 1961. року. Перши два
писнї по руски обявени єй у “Руским слове” 1962. року. 
По законченим школованю, 1966. року враца ше до Вуковару. Ту ше
запошлєла як учителька подобового вихованя у ОШ “Владимир На-
зор”. Док ту робела орґанизовала и литературну ґрупу у хторей ше
писало по руски и горватски. Як учителька подобового вихованя
робела и у Старих Янковцох. Одала ше 1968. року. Зоз свою фаме-
лию даскельо роки жила у Орашю, а вец ше приселєли до Винков-
цох. Року 1981. позарядово закончела Висшу школу за модного ди-
зайнера у Заґребе. 
Ганча Папандриш Гаргаї окрем писньох пише прозу и басни. Писнї
єй, окрем у уж спомнутих часописох, обявени и у кнїжки “Поезия и
проза Руснацох и Українцох у Горватскей“ (2000.) и у кнїжки “Ру-
сински ренесанс” (2008.) хтора обявена у Мадярскей. Союз Русна-
цох и Українцох РГ видал єй 2012. року самостойну збирку пезиї
под назву “Дунайска рапсодия”.
Нєшка є у пензиї и жиє у Винковцох.

пририхтала Лю. Гаргай
(податки вжати зоз збирки поезиї “Дунайска рапсодия”)

ГАНЧА ПАПАНдРИш ГАРГАї

Виткай ми, мамо,
найкрасши ручнїк
цо ши по тераз виткала.
Най будзе
зоз червеним памуком
поцифровани.

Виткай ми, мамо,
же биш ми го
на одходзе подаровала.
Кед ше з нїм будзем уцерац
вец ше здогадам
твоєй спуканей руки.

У цудзим швеце
будзем думац
же ме твоя рука,
цо ручнїк ткала,
мило погласкала.

Ручнїк

О, як сом любела

лилово ноци
и пах жовтих лелийох

коло Дунаю
на яр кед розквитали!

Любела сом били рана

зоз швижу росу окупани

и дробни белави костили

на мокри писок цо шедали.

А тераз жима...

Мрази ми шерцо сцискаю,

мутним Дунайом 

лядово криги плїваю,

а думки мойо чежки

як гладни чарни гаврани

над моїм валалом лєтаю.

Дунайска рапсодия

Мамо, 
чи ши дараз думала,

або ши знала,
кед ши ми до рукох

першираз зайдичку дала,

же навики
ґужлїк на зайдох

вязац будзем?

Ґужлїк
Писок ше зограл,
а слунко високо одскочело.
Горучава.
Поцагла сом ше до хладку
и сцела шеднуц на камень.
На гладки камень
ящурка шива ше припила,
лєдво сом ю збачела,
а вона нєзаинтересовано
патрела на мнє, нєволану.
“Пребач, шива,
ти перша место завжала!
Кельо ци часу требало
на камень ше виґрабац?
Седем раз ши падала
и дзвигала ше,
як у Езоповей басни?
Пре твою трапезу,
поглєдам други камень,
єст надосц хладку и каменя
за нас обидва!”

Ящурка

Кед над раном когути
другираз закукурикали,
а мешачок ище
по нєбу бродзел,
моя мац поцихи ставала
и єдзенє ми рихтала.

“Нє бой ше ,
тебе ангел хранитель чува!”
на ухо ми шептала
и цихо, поцихучки,
за собу дзвери заверала.

Цверчки писню гушлєли,
а ранша молга,
як била плахитка,
понад поля ше дзвигала.

Боса, стрехава и поспана
на улїчки сом стала
и мою мацер
зоз поглядом дзецинским,
до поля випровадзала.

Мешачкова соната

Моя баба Иля
ше пред змерканьом
на молебен позберала,

з ноги на ногу, помалючки,

до церкви одшкинтала.

А кед ше врацела дому

ище под тернацом шедзела

и на модляцих пацеркох

за шицких ше модлєла.

Пахли габзово квитки,

роса помали падала,

а моя баба Иля ище длуго

у рукох пацерки тримала.

Майски молебен
(здогадованя зоз дзециства)

До 100-Річчя ВіД ДНя 

НАРоДжЕННя поЕТА

Цього року виповнюється 100 років

від дня народження відомого україн-

ського поета і громадського діяча

Платона Воронька.

Народився Платон Воронько 18

лютого 1913 р. в селі Чернеччина на

Сумщині. Виховувався в дитячому містечку-інтернаті. На-

вчався у Харківському автошляховому інституті, а пізніше у

Літературному інституті ім. М. Горького.

З перших днів Великої Вітчизняної війни добровольцем

іде на фронт. І під час навчання в інституті, і в проміжках

між боями П. Воронько писав вірші, але публікувати їх не

поспішав. Перша збірка поезій «Карпатський рейд» виходить

1944 року. З того часу він постійно займається літературною

і громадською роботою. П. Воронько є автором понад 30-ти

поетичних збірок для дорослих, великої кількості книжок і

книжечок для дітей. Як поет він особливо багато зробив у

зрілому віці. Воронько є лауреатом багатьох премій, зокрема

й Державної премії УРСР ім.Т. Г. Шевченка (1972, за Книгу

«Повінь»), дитячої Літературної премії ім. Лесі Українки

(1976, збірки віршів «Всім по сім», «Читаночка», «Сніжна

зіронька горить», «Облітав журавель», драматична поема

«Казка про Чугайстра») та ін. Обирався депутатом Верховної

Ради УРСР десятого та одинадцятого скликань. Помер поет

10 серпня 1988 року в Києві. Похований на Байковому кла-

довищі.

Дитячі вірші поета швидко знайшли свій шлях до серця

маленьких читачів та їх батьків. Це прості, веселі, часто по-

вчальні віршики, які легко запам'ятовуються. Можливо, саме

тому багато з  них здобули велику популярнсть і стали хрес-

томатійними : «Кіт не знав», « «Облітав журавель», «Ніколи

не хвались» та багато-багато інших. 

підготувала Леся Мудрі

Облітав журавель

Сто морів, сто земель,

Облітав, обходив,

Крила, ноги натрудив.

Ми спитали журавля:

— Де найкращая земля?

Журавель відповідає:

— Краще рідної немає! 

ОБЛІТАВ ЖУРАВЕЛЬ... 

Сіра муха-цокотуха

Сіла Грицеві на вухо.

Грицик чує — щось дзижчить,

Та як крикне: «Звір гарчить!» —

І сміються всі з тих пір,

Що для Гриця й муха — звір. 

МУХА-ЗВІР 

Хвалився кіт,
Що він убрід
Дніпро перебреде.
Та як пішов –
То й не прийшов,
Нема кота ніде.
І ти ніколи не хвались,
Коли не можеш – не берись.

НІКОЛИ НЕ ХВАЛИСЬ

Падав сніг на поріг, 
Кіт зліпив собі пиріг. 
Поки смажив, поки пік,
А пиріг водою стік.
Кіт не знав, що на пиріг
Треба тісто, а не сніг. 

КІТ НЕ ЗНАВ 

ПЛАТОН ВОРОНЬКО 

У широкому вікні
є три зірочки ясні:
Перша зірочка щаслива,
Друга зірочка вродлива,
Третя зірочка правдива —
Вірні подруги вони.
Люба донечко, засни.
І тоді до тебе в сні
Всі три зірочки ясні
Прийдуть у таночку,
В золотім віночку,
Щоб росла щаслива,
Щоб росла правдива
Донечка вродлива. 

У ШИРОКОМУ ВІКНІ 
Їжачок-хитрячок
Із голок та шпичок
Пошив собі піджачок.
І у тому піджачку
Він гуляє по садку.
Натикає на голки
Груші, яблука, сливки.
І до себе на обід
Він скликає цілий рід. 

ЇЖАЧОК-ХИТРЯЧОК 

Ми ходили по гриби, 
Зайчика злякались, 
Поховались за дуби, 
Розгубили всі гриби,
Потім засміялись —
Зайчика злякались! 

ЗАЙЧИКА ЗЛЯКАЛИСЬ 

— Журавлики-журавлі,
Де літали ви, малі,
Де бували?
— Ми у теплі краї,
У казкові гаї
Мандрували.
— Розкажіть, журавлі,
Як на дальній землі
Зимували?
— Ми в казкових гаях
Все по рідних краях
Сумували. 

ЖУРАВЛИКИ-ЖУРАВЛІ 

Ранком вона встала —
Постіль не прибрала.
І надула губки:
— Нащо чистить зубки? —
Умивалась нашвидку:
Бруд увесь — на рушнику..

Мама доню одягла,
В коси бантик заплела.
Відійшла лиш мама —
Бантик під ногами.

Ось трима вона в руці
Кольорові олівці.
І уже біля вікна
Розмальована стіна.
А до столу сіла —
Розлила чорнило.

Отака Ганнуля,
Дівчинка-бруднуля.

Вся замурзана, брудна,
Неохайна дуже, —
Подивіться: ось вона
Влізла у калюжу.
Як у вашім дитсадку
Ви зустрінете таку, —
То скажіть їй хором:
— Сором! Сором! Сором! 

БРУДНУЛЯ 

Іде коза,
Стоїть лоза,
Густа, рясна, зелена.

«Яка краса! —
Кричить коза. —
Це вся лоза для мене!»

І у кози
Аж дві сльози
На радощах повисли.

Тріщить лоза,
Гризе коза
І всю красу погризла.

І ти, мала,
Що в сад пішла
Ранковою порою,

Не рви квіток,
Не псуй гілок,
Не будь, мала, козою. 

НЕ БУДЬ КОЗОЮ

Почал школски рок,
а зоз нїм и каждод-
ньово школярски

обовязки. У тижньовим
розпорядку годзинох, по-
при обавязкових школ-
ских годзинох свойо место
нашли и вибрани годзини
пестованя мацеринского
язика, участвованя у риж-
них школских секцийох, а
вец такой коло нїх и год-
зини фолклору, музичней
школи, спортски тренин-
ґи... А цо зоз виронауку?
Виронаука за нас хрис-
тиянох тиж так составна
часц нашого тижньового
едукативного розпоряд-
ку.

Такой ше поставя шлїдую-
це питанє: Дзе ше вона
одбува? Правдиви одвит:
Даскельо тижньово год-
зини у школи, даскельо у
парохиялней заєднїци, алє
найвекша часц праве
дома при родичох. Вони
нас учели прежегнац ше,
од нїх зме научели перши
молитви (Ангелку храни-
тельку або Отче наш). Зоз
татом и маму ше приход-
зело перши раз до церкви.
Зоз нїма ше ношела перша
наша дзецинска кошарка
на швеценє, або ше ишло
до родзини и сушедових
по шпиваню на Вилїю за
Крачун. То перша виро-
наука каждому з нас! Ве-
льо того учиме зоз кнїж-
кох, алє хаснує нам лєм
тото цо ше у живоце и за-
провадзи. Прето родичи
у шицким перши приклад
своїм дзецом. Праве прето
и у вирским змисту родичи
маю найвекшу чесц и уло-
гу у формованю вирского
живота каждого з нас.

Други значни крочай у ви-
ронауки то стретнуце зоз
свою парохиялну заєднїцу
дзе по кресценю и своїм
биваню припадаме. Праве
там дзе други ходза каж-
дей нєдзелї на Службу
Божу, дзе ше преславяю
вельки швета: Велька ноц,
Крачун, Кирбай, або дзе-
цом мили св. Миколай, дзе
ше тиж так рихта за вель-
ки подїї як цо то перша
Св. Споведз и Св. При-
часц. Або участвує у ор-
ґанизованю заєднїцких
дзецинских проєктох: за
Мисийну нєдзелю, коля-
дованє на Вилїю, молитва
на Исусовим гробе на
Вельку соботу, або шве-
ценє обисцох зоз пано-
цом... Шицко то часци того
цо ше зоз другима слова-
ми вола парохиялна ви-

ронаука. Ту ше упознава
зоз другима парохиянами,
зоз власну традицию, со-
живює ше зоз живу заєд-
нїцу вирних, чувствує єдна
одредзена припадносц. Ту
ше вец и рошнє зоз мо-
литву, зоз упознаваньом
християнскей вири и пес-
тованьом истей у пракси.
Учиме о вельких подїйох
зоз Библиї, о Исусовим
живоце о Церкви, алє их
и доживюєме праве зоз
другима вирнима. Прето
ше парохиялна виронаука
уж од самих початкох на
єден або други способ од-
бувала и нє лєм за дзеци,
алє и за одроснутих. А
годзини парохиялней ви-
ронауки то: нєдзельова
Служба Божа и тижньово
стретнуце по ґрупох. 

Нач вец хаснує виронаука
у школи? Перше и перше,
виронауку анї нє треба па-
триц лєм през школу, бо
ше и други нашо актив-
носци у школским року нє
одбуваю лєм у школи. Ма
вона свою красу и место
и там. єден час єй нє було
у школи, а вец ше заш до
нєй врацела, алє треба
знац же вона нїґда нє за-
меньовала парохиялну,
лєм ю надополньовала. О
тим бешедую и найновши
церковни документи и
сами владикове. То же у
даєдних парохийох паро-
хиялна виронаука нє об-
новена по тим як цо у нов-
ших часох ознова вошла
до школи, нє значи же єй
нїгдзе нєт. Школска ви-
ронаука и парохиялна ви-
ронаука ше надополнюю
так як цо ше надополнюю
пестованє мацеринского
язика и култури зоз тан-
цованьом або шпиваньом
у културним дружтве.

Найлєпши приклад потре-
би виронауки дома, у цер-
кви и школи то пробовац
дац одвит на даскельо пи-
таня: Кеди нєдзельова
Служба Божа у моїм ва-
лалє? Кеди сом остатнї
раз бул на нєй? Чи знам
яке мено парохиялней за-
єднїци дзе я припадам?
Кеди там кирбай? Як мено
мойому паноцови? Чи я
знам дзе ше го може най-
сц? Чи ше знам прежегнац
и поздравкац по христи-
янски? Чи ше знам спра-
вовац кед войдзем до цер-
кви? Кед одвит нє знаце,
пренайдзме го вєдно на
виронауки.

о. Владимир Седлак

Виронаука – цо то?

УЧаковцох концом
септембра по 14.
раз отримана Смот-

ра медзинародного мадяр-
ского фолклору „Чак 2013“
хтору орґанизовало до-
машнє Културно уметнїцке
дружтво „Петефи Шан-
дор“. У програми участво-
вали дружтва зоз Батини,
Старих Янковцох, Марин-
цох, Нового Бездану, Луґу,
Чаковцох, горватске зоз
Томповцох, Руґвици при
Заґребе, руске з Микло-

шевцох, а з Войводини
пришло мадярске з Чо-
ноплї. Програма започала
з дефилеом учашнїкох од
Основней школи по Ма-
дярску хижу у чиїм дворе
на лєтней бини отримана
спомнута смотра. Присут-
них привитали началнїк
Општини Томповци Томис-
лав Паненич, представи-
телє мадярскей национал-
ней меншини у Горватскей
Тунда Широш Живич и
Чаба Чакаш, и тайомнїца Скупштини Вуковарско–

сримскей жупаниї Ядран-
ка Голубич. Програму от-
ворели члени подростку
домашнього Дружтва и ви-
водзацкей младежскей
секциї. Културно–уметнїц-
ке дружтво „Яким Ґовля“
з Миклошевцох предста-
вели танєчнїки дзецин-
скей ґрупи зоз танцом „За
нашу Ганїчку“ у хореоґра-
фиї Желька Лїкара котри
их вєдно зоз Славицу Гай-
дукову пририхтал за на-
ступ. Так ше предлужує

добре сотруднїцтво медзи
двома дружтвами, понеже
Чаковчанє участвовали на
тогорочней Културней ма-
нифестациї „Миклошевци“.
Приємне друженє пред-
лужене зоз вечеру, шпи-
ванку и танцом котри про-
вадзел оркестрер домаш-
нїх. 
Смотру фолклору медий-
но попровадзели Осєцка
и Винковска телевизия
котри емитую програми
за национални меншини.

К. Лїкар

тaнЄЧни поДроСток куД ЯкиМ ГaрДи
уЧaСтВоВaЛ нa ВинкоВСких ЄШньох

МикЛоШЕВЧанЄ на СМотри 
МаДЯрСкоГо ФоЛкЛору

Подросток КУД «Яким Гарди» у дефилеу на дзецинских 
Винковских єшеньох

Порихтани за наступ

На бини у Чаковцох

Т
рецого дня тогорочних 48. Винковских

єшеньох, 14. септембрa, отримaни свя-

точни дефиле дзецинских тaнєчних

ґрупох. У дзецинским дефилеу спомедзи

67. културно уметнїцких дружтвох зоз цaлей

нaшей держaви нaступели и тaнєчнїки зоз

Петровцох. Так публикa нa винковских улїч-

кох мaлa нaгоду видзиц єдну мaлючку чaсц

културного скaрбу Руснaцох зоз Републики

Горвaтскей.

Звонко Костелник



Того року Союз Русинох и Укрa-
їнцох РГ виполнєл критериюми
Министрествa нaуки, обрaзовaня

и спорту и достaл финaнсийну потри-
мовку зa орґaнизовaнє Лєтней школи
у крaсним слaвонским месце Орaхо-
вици, хторa ше пресцерa спод блaгих
схилох гори Пaпук.
Длугорочни нaщивителє Орaховици
уж добре знaю же ше нa єдним зоз
брегох у Орaховици нaходзи будинок
хтори ше волa Мерукр и хтори у влас-
нїцтве Осєцкого конaрa Червеного
крижa. О ушореню сaмого будинкa и
шицким цо ше коло нього нaходзи

стaрaю ше з векшей чaсци волонтере,
члени Червеного крижу и дaскельо
зaнятих роботнїкох.
Окремност тогорочней Лєтней школи
булa у тим же ше од 30. юния по 14.
юлий виучовaл лєм руски язик, понеже
нє було зaцикaвених школярох хтори
би учели укрaїнски язик.
Лєтнa школa руского язикa мaлa двa
чaсци. У першей чaсци руски язик
виучовaло 53 школярох нїзших клaсох
основней школи зоз цaлей Републики
Горвaтскей. Зоз млaдшу ґрупу годзини
руского язикa и шлєбодни aктивнисци
водзели учительки Мaрия Блотней,
Невенкa Мудри и Леся Мудри. Зa тa-
нєчну секцию бул зaдлужени Звонко
Костелник, a зa шпивацку Aгнетa Тим-
ко.
У другей, стaршей ґрупи було 59 шко-
лярох хторим руски язик виклaдaли

Мaрия Блотней, Верa Пaвлович
и Леся Мудри, a зa роботу тa-
нєчней и шпивaцкей секциї и на
тот завод були зaдлужени Звон-
ко Костелник и Агнетa Тимко.
Спрaм уж длугорочного иску-
ствия орґaнизaторa и виклaдa-
чох, школa и того року мaлa уж
преверену коцепцию. У допо-
лaдньових годзинох виучовaло
ше язик и литерaтуру, як и ис-
торию Руснaцох нa нaших про-
сторох и ширше, a пополaд-
ньово годзини були виполнєни
зоз шлєбоднимa

aктивносцaми. Млaдши дзеци були
зaцикaвенши зa подобову секцию хто-
ру водзелa учителькa Невенкa Мудри,
як и зa прaвенє прикраскох aбо дaяких
укрaсних предметох. Стaрши школяре
бaржей обрaцени ґу спорту, тa зa нїх
були орґaнизовaни змaгaня у фодболу,
плївaню и инше.
Тогорочнa Лєтнa шко-
лa булa пошвеценa ви-
знaчовaню двох роч-
нїцох вязaних зa живот
Руснaцох нa тим про-
сторе. Першa рочнїцa
ше одношелa нa ви-
знaчовaнє 110. рочнїци
од нaродзеня руского
писaтеля Осифa Ко-
стелникa, a другa ше
одношелa нa визнaчо-
вaнє 130. рочнїци од

дру-
ковaня першей рускей ґрaмaтики хтору
нaписaл др Гaвриїл Костельник. З тей
нaгоди отримaни и литерaтурни ве-
чaр.
Школяре ше зaтримaли по єден тид-
зень нa Лєтней школи и кaждa ґрупa
у тим тижньовим змисту мaлa обду-
мaни вилєт нa штучне озеро у Орaхо-
вици хторе уж бaрз познaтa туристичнa
дестинaция того крaю. Озеро ше нa-
ходзи у подножю брегa нa хторим
стоя зaчувaни мури штредньовиковней
твердинї познaтей под нaзву Ружи-
цa–ґрaд. Нa вилєту школяре ше могли
купaц, бaвиц одбойку нa писку и ужи-
вaц у прекрaсней природи.
Як цо то уж звичaй, Лєтнa школa ру-
ского язикa 2013. року шветочно зa-
вaртa 14. юлия зоз концертом хтори
зa досц вельку публику порихтaли
школяре стaршей ґрупи вєдно зоз
своїмa учителями.

Верa Пaвлович
Фото: Звонко Костелник

ЛЄТНA шКОЛA РУСКОГО ЯзИКA

Учителька Мария Блотней зоз младшима школярами

Младши школяре при учительки Невенки Мудри

Школяре зоз учительку Лесю Мудри

ЛЄтнa ШкоЛa руСкоГо Язикa у
орaхоВици

Святочна закончуюца програма
Годзини руского язика за старших школярох 

зоз Марию Блотней

Найнапреднєйша ґрупа зоз учительку Веру Павлович

Подобова секция прицагла досц школярох

Старши школяре на годзини руского язика при Лесї Мудри

Годзини танцу зоз хореоґрафом Звонком Костелником

Зажили нови приятельства

Рецитаторе на литературним вечару

ЛЄТНИ ОдПОЧИВОК

Почал нови школски
рок. Радуєме ше же
зме знова вєдно, гоч

би було лєпше кед би нє було
настави. Алє бренчок бренка
и мушиме на годзину. Учи-
телька (а нєшка мучителька)
вошла до класи и такой об-
висцела: «Нєшка пишеме сос-
тав на тему «Мой лєтни од-
почивок». 
По класи такой ше чує дуд-
ранє.
– А-йой, учителько, ша то
пишеме каждого року – про-
бує протестовац Владко. Анї
другим седмашом тота учи-
телькова вистка нє по дзеки.
– Гей, алє каждого року вше
маце дацо нове: нови путо-
ваня, нових пайташох... – од-
витує учителька.
– Ша я того лєта нїґдзе нє
путовал. Вожел сом ше на
бициґли и оганял лабду зоз
хлапцами. О тим най пишем?
– нєзадовольно ше пита Мир-
ко.
А я застарано роздумуєм як

на двох бокох змесцим свойо
упечатки од лєтного одпо-
чивку. Того лєта нашо шко-
ляре двацец днї одпочивали
у Голандиї на лєтним кампу
и шицки ше зложели же то
бул найлєпши одпочивок од

шицких по тераз. Алє почнєм
од початку.
Пред школу у Чаковцох шиц-
ки зме ше попаковали до ав-
тобуса, нас штерацец штверо
школярох, штири учительки
и три волонтерки, и рушели
зме на далєку драгу. Як сом
витримала двацец годзини
путованя нє сцем анї споми-
нац, анї нїґда вецей дожиц!
Алє заш лєм зме прешли Гор-
ватску, Словению, Австрию,
Нємецку и аж шлїдуюцого
дня сцигли зме до нєвелького
городу Ермело на заходу Го-
ландиї. Ту нас барз привитно
дочекали водителє кампу и
волонтере. Вони ше потруд-
зели же би кажди дзень на-
шого одпочивку у кампу бул
виполнєни зоз рижнима ак-
тивносцами. Було тельо шиц-
кого же аж чежко здогаднуц
ше и виприповедац. Мали
зме индиянски дзень, мадїо-
ничарски дзень, дзень птицох
хватачкох, спортски дзень,
караоке и диско, пиджама-

парти, бинґо и томболу, ку-
пали зме ше у базену и шлїз-
кали на мокрей церади и ище
вельо шицкого. Кед зме мали
преподаванє о планетох и
гвиздох, патрели зме през те-
лескоп и правели ракети зоз

фляшкох з воду котри зме
лансирали на нєбо. То була
права дурнота! Другого дня
до госцох нам пришли кро-
тителє птицох хватачкох.
Першираз сом видзела так з
блїзка орла, сокола, вецей
файти совох. Хто мал щесце
могол и потримац птицу на
руки, а велїм мала птичка
шедла на главу. Було барз
вельо шмиху и радосци.
Кажди други дзень вожели
зме ше на автобусу на рижни
екскурзиї. То зме найвецей
любели. Нїґда зме нє знали
дзе пойдземе и нєсцерпезлїво
обчековали тоти вилєти. Два-
раз до тижня ишли зме на
городски базен. Ту зме ше
вельо купали и спущовали
зоз тобоґану.
Барз интересантно було и у
делфинариюму. Там зме па-
трели три представи зоз дел-
финами, морскима лєвами и
моржами. Нащивели зме и
вельку зоолоґийну заграду.
Ту ше ми попачело же жи-
вотинї маю вельо простору,
а було и вельо дзецински ба-
вилїща зоз забавнима тобо-
ґанами, колїмбачками и пен-
драчками. Нашо дзеци ше
пендрали и скакали як прави
маймуни!
Єдного дня одпутовали зме
до городу Емсту дзе зме пра-
вели швички. Перше зме
сами направели два швички,
а потим зме могли виберац
за нїх фарби. Наисце було
барз цикаво и поучно. З дру-
гей нагоди нащивели зме му-

зей старих и нових компю-
терских бавискох. Найлєпше
у тим музею було тото же
ше шицко шмело нє лєм ру-
шац, алє и бавиц хто кельо
сцел. За два годзини у тим
музею могли зме ше бавиц
на вецей як седемдзешет ком-
пютерских бавискох! Хто би
то нормални могол витри-
мац?
Алє найлєпше нам було у лу-
напарку! Ту зме були пре-
достатнї дзень нашого одпо-
чивку и супер зме ше преп-
ровадзели. Цали дзень зме
ше вожели, окруцали, обра-
цали и спущовали на рижних
справох од хторих ци часто
става диханє. И на концу зме
були на плажи Сиверного
моря. Тото морйо цалком ин-
шаке як Ядранске. Жимнєй-
ше є, алє барз красне, зоз
високима габами и пискови-
тим побрежйом на хторим
єст вельо школьки.
Алє як шицко на тим швеце
ма свой конєц, так и наш од-
почивок у Голандиї єдного
дня закончел. Знова зме ше
попаковали до автобуса и ру-
шели дому, алє тераз далєка
драга уж нє випатрала така
далєка и чежка. Можебуц пре
нови упечатки и дожица, а
можда пре нови приятельства
и симпатиї. Було як було, алє
тото лєто шицким нам за-
навше останє у памятки. А
же бизме дацо нє забули, до-
стали зме «бааарз» вельо сли-
ки!

Леся Мудри

Заєднїцка слика на памятку

МоЙ ЛЄтни оДпоЧиВок

Швидке воженє у лунапарку

В
елько Вуїч з Микло-
шевцох, школяр сед-
мей класи Основней

школи Чаковци, прешли лєт-
ни одпочивок будзе паметац
по нєкаждодньовим дожицу.
Велькова старша шестра Ива-
на, хтора жиє у Нємецкей,
нєдалєко од городу Вупер-
талу, того лєта надумала з
братом обисц морйо и заход-
ну Европу. Так Велько перше
єден тидзень зоз Ивану и єй
пайташку бул на морю у Буд-
ви, у Чарней Гори. После
даскельо днї одпочивку у ва-
лалє, рушели ше до Нємецкей
одкаль пошли нащивиц глав-
ни город Французкей, Париз.
Велько нам дзечнє виприпо-
ведал о упечаткох з тей дра-
ги.
„Рушели зме ше вчас рано
на авту и я драгу углавним
преспал. До Паризу зме сциг-
ли рано коло дзевец годзин
и требало нам часу же бизме

ше знашли у густим транс-
порту котри панує на широ-
ких улїчкох. Найвекше ми
жаданє було поопатрац сим-
вол городу, Айфелову турню,
та зме перше пошли ґу нєй.
Вона висока прейґ тристо
метери и вше гужва при уход-
зе бо велї туристи з цалого
швета чекаю на уход по дас-
кельо годзини та так и ми.
На лифту зме ше попендрали
горе дас до половки турнї и
закруцело ше ми у глави кед
сом попатрел долу. Отамадз
видно цали Париз и околїско
цо барз крашнє випатра. По-
тим зме ше превезли до пло-
щи Шарл де Ґол дзе зме ви-
дзели Триюмфалну капуру,
памятнїк котри на чесц фран-
цузких воякох дал направиц
Наполеон. 
Нажаль, тот прекрасни город
на рики Сени нє мож сцигнуц
порозпатрац лєм за єден
дзень, кельо ми мали часу,

бо зме жадали нащивиц най-
векши забавни парк у Европи,
Дизниленд, котри оддалєни
од Паризу и лєдво зме го
пренашли. Уходнїца виноши
80 евра по особи, а на тим
огромним просторе змесцени
два часци котри повязани.
Ми були у першей часци кот-
ра заш зложена з даскелїх
рижних часцох. На уходзе
зме прешли коло готелу Диз-
ниленд, а вец шлїдза жем од-
крица, жем мриї, жем нєс-
подзиваня и гранїчна жем
котра здабе на америцки дзи-
ви заход. Ту мож стретнуц
Микия Мауса и других юна-
кох зоз рисованих филмох,
войсц до замку Шнїгочки и
седем патулькох, повожиц ше
на гусарскей ладї лєбо по-
розпатрац индиянаски валал
у котрим жиє Покахонтас.
Шицко барз крашнє ушорене,
єст вельо ресторани, мож ку-
пиц рижнородни бависка, алє

и велька гужва та треба добре
мерковац бо ше мож лєгко
страциц. Заш лєм, за мнє то
було цошка барз цикаве и
тото дожице будзем вше па-
метац – гварел на концу Вель-
ко .
                       Ксения Лїкар

Ш
ах клуб „Огньога-
шец“ зоз Петров-
цох оформени 29.

юлия 1973. року, а уж у но-
вембре 1974. року мал най-
вецей реґистровани шахистки
у Горватскей – аж 32! Були
то углавним кадетки, шко-
лярки основней школи, як и
два-три юниорки. Шах теди
бавели: Зорица и Нада Ви-
нтоняково, Наталка и Ганча
Дудашово, Зора Євремови-
чова, Славица и Марча Ива-
ново, Андєлка Костелникова,
Андєлка Сабадошова, Агнет-
ка Медєшова, Споменка и
Ясминка Гардийово, Марча
Кетелешова, Вирка и Ярос-
лава Папово, Оленка и Златка
Гаргайово, Санда Кувежди-
чова, Драженка и Радмила
Чирковичово, Таня и Оленка
Планчаково, Сенка Лендєро-
ва, Верица Шувакова, Оленка
Рамачова, Андєлка Пушка-

шова, Мария Еделинскова,
Иринка Кандрачова, Снежана
Живковичова, Андєлка Цир-
бова, Андєлия Вукосавлєви-
чова и Мира Савичова.
Як то же под час 1974. року,
алє и найменєй рок-два споза
того, петровски дзивчата ма-
совно бавели шах? По особ-
ним думаню автора того тек-

ста исновали найменєй два
основни причини: члени Шах
клуба „Огньогашец“ зоз Пет-
ровцох у тедишнї час учас-
твовали на велїх турнирох и
першенствох ширцом Сла-
вониї и Баранї, односно вельо
путовали, а зна ше же шицки
млади любя путовац; надалєй,
єден зоз тедишнїх тренерох

наймладших у Клубу, а на-
сампредз слово о учительови
Мирославови Надьовому, на
вельо заводи гварел (у школи
и индзей) же шах можу бавиц
лєм мудри особи, а шицки
млади особи, окреме дзив-
чата, вшадзи и вше сцели би
буц мудри!  
На фотоґрафиї котру з тей
нагоди обявюєме, а котра знї-
мена єдней нєдзелї пополад-
ню у другей половки юния
мешаца 1974. року, по закон-
ченим тренинґу у Доме ДОД
Петровци, находза ше (па-
траци з лїва на право): Зорица
Винтонякова, Таня и Оленка
Планчаково, Марча Кетеле-
шова, Златка Гаргайова, Нада
Винтонякова, Вирка Папова,
Оленка Гаргайова, Андєлка
Пушкашова и тренер Яким
Пушкаш.

яким пушкаш      

нЄзВиЧаЙнЕ ДоЖицЕ
зДоГаДоВанЄ на ЛЄто

прЕцо пЕтроВСки ДзиВЧата прЕД 
40 роки МаСоВно БаВЕЛи Шах?

Стари ФотоҐраФиЇ

Велько Вуїч у Паризу

66/2013 VJENČIĆ   ВЕНЧИК   ВІНОЧОК

ЄШЕНЬ 

Єшеньски диждж шпива шпиванку

якушик циху, нїжну укладанку,

док цали валал молга обвива

и дим з комина хижи скрива.

По мокрей дражки поспало лїсце

пестра прикраска за кажде обисце.

У заградки остатнї лєтни квет

помали преє, поздравя швет.

Цала природа пременєла випатрунок,

достала од єшенї чаривни малюнок.

Нєзвичайни фарби, поля полни роду,

пахняци овоцнїки и винїци з прикрас-

ками

людзом наймилшима дарунками.

Ксения Лїкар

ЄШЕНЬСКи ФАРБи    
Желєна фарба –
то жимски грушки,била фарба –
то домашнї гуски.

Чарна фарба –
пред дижджом хмари,целова фарба –
то дзивоцки твари.

Червена фарба – 
на дворе яблука,
белава фарба –
очи бабового унука.

олґица Мудри

ЛїШКА и БУНДАШ
Кажде рано зоз слунечкоми лїшка ставала,
та на курнїк у сушедствеочи уперала.

Алє курнїк бул завартита и у нїм кури,
а и Бундаш при курнїкуз єдним оком джмури.

Надумала нєшка рано
надмудриц го лїшка,
до ґаздинї ше преблєклана двох ногох пришла.

Бундаш такой почал брехацаж запенєл уста,
алє лїшка ше нє злєклабо була барз пуста.

А кед до курнїка вошла вищирела очи,
курнїк празни, курох нїґдзе,одселєли вноци.

Любицa гaргaй

УНиКАТНЕ зМАгАНЄ

Патрел мали шлїмак Яким

на телевизиї,

спортски митинґ у беганю

там у Танзаниї.

Спачело ще Якимови

тото їх беганє,

та подумал и вон исто

направиц змаганє.

Поволал вон товаришох,

Петра и Михала,

та змаганє обдумали

нїяка нє шала.

Як шлїмаки швидко бежа 

знїмали их велї,

преславени були вони

на кульовей жеми.

А тераз су у пензиї

та одпочиваю,

о змаганю уникатним

себе прегваряю.

Любицa гaргaй

И
шла лїшка през лє-
шик, а понеже бул
дижджовни дзень,

вец ше герчки, вивирки и
шицки други дробнєйши
жвири позацаговали до своїх
дзирох.
– Варта ми у жаладку, час
за полудзенок, а нїґдзе нїкого
од моїх жертвох! – гварела
полугласно лїшка.
А вец на конару єдней дзи-
вей ґестинї збачела гаврана,
свойого старого „пайташа“,
як шедзи зоз сиром у пис-
кох.
„Га, добре, кед нєт иншoго
за поєсц, вец и сир будзе
добри!“ – подумала у себе.
– Добри ци дзень, пайташу
мой! – гварела нїби при-
ятельски лїшка – Як ши? 
Алє, гавран бул цихо, поне-
же нє забул як го лїшка нє-
давно спреведла и доґрабела
ше його сира.
– Понеже нєшка дижджовни

дзень и шицки якош депре-
сивни, можебуц би було до-
бре кед бизме нас двойо, як
добри шпиваки, одшпивали
даєдну веселу писньочку и
кус розвешелєли жительох
того лєшика. Цо гвариш о
тим моїм предкладу? – була
упарта лїшка.
Медзитим, гавран уж „за-
плацел школу“ и прето бул
цихо. „Лєм ти бешедуй цо
сцеш и кельо сцеш, алє я
писок нїяким концом нє от-
ворим!“ – зарекол ше гав-
ран.
Кед видзела же з гавраном
нє вредзи на крашнє, лїшка
пременєла тактику и почала
провоковац гаврана, алє вон
анї теди нє реаґовал, та ше
лїшка на концу оддумала од
цалей роботи и розчаровано
предлужела през лєшик.
ПОУКА: Кажда школа ше
плаци!

яким пушкаш      

Як ЛЇШка озноВа СцЕЛа
СпрЕВЕДнуц ГаВрана

VJENČIĆ   ВЕНЧИК   ВІНОЧОК 66/2013

Б
уло то 1971. року, по-
чатком юлия мешаца,
паметам же сом даяки

два-три тижнї пред тим за-
кончел осму класу осмороч-
ней школи. Углавним, того
горуцого лєтного дня ком-
байн ПИК „Вуковар“ ком-
байновал нам жито на полю
опрез валалскей бари, а оцец
Андри и я, зоз допомогу коча
котри цагал якишик конїк,
звожели мехи зоз житом през
вуковарску улїчку, по кал-
дерми, до нашого дому на
Ґрабику. Праве кед зме з ос-
татнїма мехами преходзели
коло Задружного дому и мали
намиру скруциц на лїво, на
Ґрабик, застановел нас єден
мой пайташ зоз класи, за тоту
нагоду наволам го Желько.  
– Якиме, могол биш зо мну

пойсц на єден мали
клавирски кон-
церт? Будзе ту, у
сушедстве! – гва-
рел пайташ.
– Цо, поволуєш ме
на якишик клавир-
ски концерт? Алє,
я нїґда потераз нє
бул на анї єдним
клавирским кон-
церту и вообще нє
знам цо ше там
роби и як бим ше
требал справовац!
– бул сом барз нєс-
подзивани и цалком змуха-
вени зоз тоту поволанку. 
– Нїч ше ти нє бриґуй, па-
йташ! На тот мали, нєурядови
клавирски концерт поволала
ме паноцова дзивка Емилка,
бизовно познаш гевту сим-

патичну дзивочку
зоз седмей класи,
алє мнє дакус нєз-
ґодно исц „соло“
до паноца Планча-
ка, та прето пово-
луєм и тебе! Ти лєм
ґлум же ци ше барз
пачи як Емилка
грає на клавиру и
шицко будзе у по-
рядку, а я ци прето
будзем барз подзе-
ковни! – бул упарти
тот мой пайташ. 
– Нє знам, дакус
сом вистати – ви-
цаговал ше я.
– Боме пойдзеш на
тот концерт, кед це
пайтеш так крашнє
и упарто модлї –
претаргнул кажду
дальшу дискусию
мой оцец Андри –
лєм най перше по-
знїмаме тоти мехи
зоз житом зоз коча!
За даяки пол годзи-
ни бул сом готови з
роботу и ознова сом
ше пред Задружним
домом нашол зоз
пайташом. По окон-
ченей тлачидби бул
сом брудни и мокри
од зною, таки на
мнє були и чарни
клотово спортски

ґачи, як и якаш маїчка, алє
„концерт“ лєм цо нє почал и
нє було часу за умиванє и
цифрованє!
А на тим „концерту“, котри
отримани у єдней з вецей
просторийох парохиялного
дома у Петровцох, були при-
сутни точно шейсц особи:
штири симпатични паноцово
дзивчата (Марча, Емилка,
Оленка и Таня), мой пайташ
и я! Тот „концерт“ отримани
на старшим, алє зачуваним
клавиру, а за клавиром грала
уж спомнута Емилка. Паме-
там же була облєчена до би-
лей шмати и же коректно од-
грала штири кратши писнї,
у виводзеню єдней з нїх по-
магала єй старша шестра
Марча, школярка Учитель-
скей школи у Зомборе, и то
було шицко! Шедзел сом у
куцику просториї, менши од
церковней миши, алє ше ми
на концу тот „концерт“ аж и
попачел, окреме як Емилка
схопно преберала зоз паль-
цами по клавиятури. Паметам
же зме на концу шицки барз
кляпкали, окреме мой пайташ
зоз класи, котри Емилку
(свою симпатию) и окреме
похвалєл. Мудерец. 
О точно два роки познєйше
клавирски концерт у паро-
хиялним доме у Петровцох
ше повторел, у музичней час-
ци шицко було исте, а єдина
пременка була у тим же окрем
штирох мудрих паноцових
дзивкох (шицки познєйше
позакончовали факултети!) и
мнє, шеста особа нє бул
„Желько“, алє „Томислав“.

Тераз сом осторожнєйше слу-
хал цо Емилка (зоз допомогу
шестри Марчи) грала, алє
ище вше сом нє знал о хторих
ше точно композицийох и
композиторох робело (то сом
дознал аж вельо роки по-
знєйше!), цо нє було чуднє з
оглядом же то бул мой други
клавирски концерт у живоце
и же сом по тим питаню бул
„аналфабета“, односно му-
зично цалком нєписмени!

х   х   х

У моїм потерашнїм живоце,
а народзени сом 1956. року,
бул сом на вкупно шейсцох
концертох озбильней музики,
думам, з надпомнуцом же ме
на остатнї штири концерти
нагнала моя власна дзивка
Андрея! Роби ше о тим же я
слухам лєм странску („поп“
и „рок“) музику. Углавним,
Андрея закончела основну и
штредню музичну школу у
Новскей, а 2006. року у Нє-
мецкей, у кадетскей конку-
ренциї, нєсподзивано освоєла
перше место и постала ка-
детски шампион Европи у
граню на ткв. класичней ґи-
тари! Кед Андрея уж була
школярка трецей класи
штреднєй музичней школи у
Новскей, вец вона у нашей
фамелийней хижи у Новскей
отримала мали концерт за
найузшу фамелию – за ро-
дичох и старшого брата Вла-
ду. Медзитим, концерт нє бул
на ґитари, алє на пиану, котри
Андреї бул други инструмент
у музичней школи. Углавним,
вона за нас одграла вкупно
пейц познати композициї: „За
Елизу“ (Бетовен), „Мала ноц-
на музика“ (Моцарт), „На бе-
лавим Дунаю“ (Штраус млад-
ши), „Музика води“ (Гендл)
и „Свадзебни марш“ (Чай-
ковски). Штири од тих пей-
цох „Андерйових“ компози-
цийох далєкого 1971. и 1973.
року одграла и Емилка План-
чакова, дзивка петровского
пароха Кирила! История, учи-
телька нашого живота, ище
раз ше повторела!

яким пушкаш       

ВаЛаСки ЛЕҐиньЧок и кЛаВирСки концЕрти 
ШкоЛЯрСки БаЛаМути (8)

66/2013 VJENČIĆ   ВЕНЧИК   ВІНОЧОК

МЕТЕЛиК і 
жАБЕНяТКо

Веселеньке Жабенятко
по річеньці скаче,
а біля тої річеньки
Метеличок плаче.

Бачило це Жабенятко
і стало скакати,
веселеньким голосом
Метелика питати:

– Кре, кре! Чого ж, Метелику,
Так ти зажурився?
Ходи ліпше з нами
ти повеселися!

– Як же мені, Жабенятко,
та й не журитись,
коли в мене ще немає
друзів щоб бавитись.

Все ж таки Метелик взявся
з Жабенятком гратись.
Жабенятко Метелика
навчило співати.

А та пісня зазвучала,
ще й сопілка грала:
коли собі маєш друга
не знаєш, що туга!

Давор Лагудза

Емилка, Марча и Яким 1973. року

СТAРИ РУСКИ БAВИСКA

ЛАМПАш ЗОЗ БУНДАВИ

П
озно вєшенї, кед уж дозрели
бундави, бул прави час за пра-
венє лампашох зоз бундави, та

ше ту указовали схопносци каждого
поєдинца у цифрованю „лампаша”, а и
кишенки були полни зоз смачнима пу-
канима маґочками.
Лампаш зоз бундави правело ше на
шлїдуюци способ: вибрало ше бундаву
вельку як чловекова глава лєбо и векшу
и одрезало ше єй верхню часц, там дзе
ше находзи конарчок. То прето же би
ше през тоту дзиру могло видлобац

бундаву и повиберац маґочки. Потим
ше зоз оштрим кончистим ножиком
бундави вирезало облачки у форми
очох, носа и зубох. На концу остало
нука до бундави положиц фалаток за-
палєней швички, врациц покривку, т.є.
верхню одрезану часц бундави на єй
место и лампаш бул готови.
Окреме з вечара лєбо вноци меншим
дзецом застрашуюцо випатрали таки
лампаши кед ше през справени облачки,
односно очи, нос и зуби указовало по-
маранчецове шветло.

Понеже дакеди швички були луксуз, у
бундавох их заменьовали рендочки на-
мачани до масци, а вец запалєни. Зоз
такима лампашами леґинє знали часто
настрашиц дзивки кед ше вноци врацали
дому зоз прадкох.

Мaрия Вулич

ЛєТНА шКОЛА РУСНАцОх

О НАСТАВИ РУСКОГО    

Я
к ше приблїжовало лєто, так и
Лєтна школа Руснацох була
вше блїжей. Длуго сом слухал

о нєй од своїх пайташох, а тераз сом
одлучел и сам ше приявиц. На самим
початку видзело ше ми же проґрама
и розпорядок школи мало допити, алє
як преходзел час пременєл сом ду-
манє. Каждого нового дня радовал
сом ше друженю, чи то була настава,
шпиванє, танєц, чи фодбал и купанє
у базену. Анї будзенє на 7 годзин
вецей нє представяло вельки проблем.
Шицки були барз приятельски розпо-
ложени и вше порихтани за забаву. А
дому сом ше врацел богатши зоз зна-
ньом нового писма и подаєдних ви-
словох по руски.

Йоган Май, Вуковар

Д
нї препровадзени у Лєтней шко-
ли у Ораховици були наполнєти
зоз вшелїякима активносцами

хтори уключовали ученє язика, историї
и традициї Руснацох. Забавна часц
настави вшелїяк то хор и танєц. После
настави вше єст часу за одпочивок и
друженє. Вельо сом ту научела, добре
ше забавела, здобула нових пайташох
и красни памятки.

Рената Йович, Стари Янковци.

К
ед сом ше приявел за Лєтну
школу вецей сом роздумовал о
забави. Нє знал сом же наисце

будземе мац наставу, чи лєм през
даяки кратки преподаваня будземе
упознавац руску културу. Алє випадло
же настава була права. И гоч зме му-
шели ставац досц вчас и зоз чежку
главу исц до учальнї, було наисце ин-
тересантно.
Ученє руского язика и култури за мнє
тераз ма векше значенє од ученя нє-
мецкого язика – праве прето же є
єдинствени за барз малу ґрупу народа.
Думам же би шицки Руснаци требали
вецей ценїц свою прешлосц и буц
зложни народ же би зачували свой
власни идентитет.

Томислав Хрґович, Вуковар

ЄШЕНЬ

П
ришла нам єшень. Зоз древох
лїсце одпадує, ластовки одлє-
цели до цеплих крайох. Шицко

смутне, алє дзеци весели бо почала
школа. Нє важне же нєт лїсца и лас-
товкох. Идуцого року вони ше знова
враца.

Кристиан Мудри, 2. класа
Миклошевци

ЄШЕНЬ ПРИШЛА

Єшень златна пришла
Валал привитала
И зоз жовту фарбу
Лїсце вицифрала.
Дзеци ше радую
Бо почала школа,
Їх до школских лавкох
Мали бренчок вола.

Паула Поточки, 7. класа
Миклошевци

З
апочал септембер, забренкал
школски бренчок и ознова ше у
школским дворе зачули дзецин-

ски гласи и шмих. Школа отворела
свойо дзвери, а школяре ше ознова
нашли у своїх учальньох и школских
лавкох, лєм тераз за рок старши. У
ПШ Петровци котра припада ОШ Ан-
туна Буера Вуковар, у школским
2013./2014. року настава руского язика
и култури запровадзена у шицких кла-
сох. Од 1. по 4. класу ходза 19 школяре,
а од 5. по 8. класу 17 школяре. Подзе-
лєни су до шейсцох воспитно-обра-
зовних ґрупох, та у комбинациї ше на-
шли 1. и 4. класа, а при висших 5. и 6.
класа. Заступени модел Ц, цо значи 5

UČENICI SURADNICI - шКОЛЯРЕ СОТРУдНїКИ - УЧНI СПIВПРАЦIВНИКИ

  О ЯЗИКА И КУЛТУРИ 

  
     

   
     

     
     
      

     
    

    
     

        
        

    
      

          
      

годзини тижньово по ґрупи. Наставу
преподаваю два учительки, Наталия
Гнатко и мр Илона Грецешин. 
У ОШ Стари Янковци, у котрей настава
руского язика и култури запровадзена
од прешлого школского року и того
року школяре нєсцерпезлїво дочекали
годзини руского. Од 1. по 8. класу на
руски язик ходза 24 школяре котри
подзелєни до трох воспитно-образов-
них ґрупох. Тижньово маю два годзини
по ґрупи, а преподава им учителька
мр Илона Грецешин. Пред нїма нови
задатки. Жадаме им вельо успиху у
роботи.

мр Илона Грецешин 66/2013 VJENČIĆ   ВЕНЧИК   ВІНОЧОК

ШКоЛА

Лєто прешло, 
єшень сцигла 
и ознова 
школа вола.

Школски ташки
на плєцо кладземе 
и до школи 
по знанє идземе.

Юлия Любица Королев,
5. класа
Стари янковци

ЄШЕНЬ

З дозрету кукурицу 
и слунечнїком 
на полю, 
з пахом дозретого 
грозна у винїци, 
з пожовкнутим лїсцом 
на старим ореху, 
з дижджову хмару, 
помали сцигла єшень 
до мойого краю, 
и зацагла ше
до каждого його куцика.

Юлия Любица Королев,
5. класа 
Стари янковци

ЄШЕНЬ

Я любим єшень. Мама за-
мета лїсце. Я идзем до шко-
ли, а мама и тато на роботу.
У валалє вєшенї ше вельо
роби. Ламе ше кукурица,
та по валалє гурча трактори
бо ю з польох превожа
дому. И ми дома маме вельо
роботи. Збераю ше єшень-
ски плоди, зруцує ше ку-
курица, кваши ше капуста
и реже ше древо. 

Домаґой гаргай, 5. класа
петровци

ШКоЛСКи БРЕНчоК

Пришла єшень 
почала школа,
школски бренчок 
ознова нас вола.

Галайк у школи 
ознова ше чує, 
школски бренчок
школярох зволує.

Кнїжки и теки 
сцерпено чекаю, 
а першокласнїкох 
шицки витаю.

Мая Рац, 7. класа
петровци

КУКУРиЦА

Єшень сцигує 
опада лїсце, 
кукурица у чардаку 
богаци обисце.

Вредни параст 
єшенї ше радує, 
дозрету кукурицу 
дому звожує.

Ошмих му на твари,
у шерцу радосц 
и каши наваря 
будзе єй надосц. 

Мая гарди, 7. класа 
петровци

ZABAVANA STRANA - зAБAВНИ БОК – РОВзВAЖAЛьНA СТОРІНКA

Чи сце знали:
-  же остатнї 4.000 роки анї єдна
животиня нє припитомена?
-  же отвераче за конзерви виду-
мане 48 роки после як цо по перши
раз
похаснована конзверва ?

-  же просеково на каждих 10 люд-
зох єден жиє на острове?
-  же на каждих 200 людзох єден
психопат?
-  же у єгипту пред 4.000 роками
кара за забиту мачку була шмерц?
-  же, процивне од думаня велїх,

чоколада нє причина наставаня
пирщкох?
-  же електрични карсцель виду-
мал єден зубар?

Пририхтала Любица Гаргай

ДОМАшНЯ РОБОТА

– Владо, твоя домашня робота

нєдобра, точнєйше поведзене,

подполно ши премашел тему и прето

поведз оцови най ютре придзе до

школи! – гвари учителька Владови.

– Алє, учителько, мой оцец ту нїч нє

виновати, понеже задачу у мойо

мено написала моя мац! – щиро

одповед Владо.

шКОЛЯРЕ У МУЗЕЮ

– Хпапче, нє можеш шедзиц на тим

карсцелю, прето же то карсцель

императора Аврелия! – спозорел

чувар музея єдного школяра.

– Пребачце, алє мушел сом дакус

одпочинуц, бо сом барз вистал од

ходзеня по тим вашим музею!

Медзитим, кед придзе тот ваш

Аврелиє, я такой станєм, чесно

слово! – одповед школяр.

АМЕРИКА ЖЕМ ДАЛєКА

– Иринко, як було нєшка у школи? –

интересує ше мац.

– Достала сом петичку з математики

и єдинку зоз ґеоґрафиї! – одповедла

Иринка.   

– Прецо ши достала єдинку з

ґеоґрафиї? – нє могла ше начудовац

Иринкова мац.

– Лєм прето же сом за пейц минути

на велькей ґеоґрафскей карти нє

могла пренайсц Америку! Колумбо ю

глєдал даскельо мешаци и цали швет

го слави як героя, а я пре

пейцминутове глєданє достала

єдинку! То нєправда, ниа цо! –

прешвечена Иринка. 

хАСНОВИТЕ ЧИТАНє СКАЗКИ

Шветово познати и барз добре

плацени фодбалер чита сказку

свойому седморочному синови,

школярови першей класи основней

школи:

– ...и вец принц, котри победзел

страшного шарканя, достал пол

кральовства и принцезу за жену!

– Видзиш, оцец, же правдивого

аматеризму нїґда анї нє було! –

мудро заключел фодбалеров син.

НА ВАЛАЛє

– Хлапче, поведз ми чи твой оцец

дома, у хижи? – интересовал ше

якишик чловек. 

– Нє! – одповед осемрочни Данил.

–А дзе є вец? – бул упарти тот чловек. 

– У кармику, налїва помиї швиньом!

Медзитим, лєгко го препознаце,

пpето же ма калап на глави! –

одповед хлапчик.

Яким Пушкаш 

ШКОЛЯРСКИ ГУМОР



ПОдОБОВО РОБОТИ

Милицa Мишлєнович, 6.клaсa Миклошевци Блaнкa Бучко, 2.клaсa Петровци

Елa Войткив, 2.клaсa Петровци Aнa Контич, 2.клaсa Петровци

Клaудия Николич, 8.клaсa Стaри Янковци

Сара Суваль, Миклошевци

Сабина Ждиняк, Миклошевци




